
1. Ընթացիկ իրավիճակը և Իրավական ակտի ընդունման անհրաժեշտությունը (նպատակը).
	«Հայաստանի Հանրապետությունում հեռուստատեսության աշխատողի օրը նշելու մասին» Հայաստանի Հանրապետության կառավարության որոշման նախագծով առաջարկվում է ՀՀ-ում հեռուստատեսության հիմնադրման օրը, այն է՝ նոյեմբերի 29-ը, սահմանել որպես հեռուստատեսության աշխատողի մասնագիտական տոն՝ «Հայաստանի Հանրապետության տոների և հիշատակի օրերի մասին» ՀՀ օրենքի 18-րդ հոդվածին համապատասխան:
Հարկ ենք համարում նշել, որ Հայաստանի Հանրապետությունում մարմինների հիմնադրման կամ դրանց համար խորհրդանշական համարվող օրերը պաշտոնապես նշվում են որպես այդ կառուցների աշխատողների մասնագիտական տոն: Մասնավորապես, ՀՀ կառավարության համապատասխան որոշումներով սահմանվել են Հայաստանի Հանրապետությունում ազգային անվտանգության մարմինների աշխատողի օրը՝ դեկտեմբերի 20-ին, փրկարարի օրը՝ սեպտեմբերի 4-ին, դատախազության աշխատողի օրը՝ հուլիսի 1-ին, հարկադիր կատարողի օրը՝ մայիսի 5-ին, քննչական կոմիտեի ծառայողի օրը՝ հոկտեմբերի 8-ին, ոստիկանության օրը՝ ապրիլի 16-ին, քրեակատարողական ծառայողի օրը՝ հոկտեմբերի 19-ին և այլն:
Հաշվի առնելով վերոնշյալը՝ կարծում ենք, որ նպատակահարմար է հեռուստատեսության հիմնադրման օրը՝ նոյեմբերի 29-ը, պաշտոնապես հայտարարել որպես հեռուստատեսության աշխատողի օր: 
Միևնույն ժամանակ տեղեկացնում ենք, որ 1998-ի մարտին ՄԱԿ-ի գլխավոր վեհաժողովը նոյեմբերի 21-ը սահմանել է որպես Հեռուստատեսության համաշխարհային օր` (World Television Day) ի նշան 1996-ին առաջին Հեռուստատեսային համաժողովի անցկացման: Երկրներին առաջարկվեց նշել այս օրը` փոխանակվելով հեռուստահաղորդումներով, որոնք նվիրված կլինեն խաղաղության, անվտանգության, տնտեսական ու սոցիալական զարգացման ու մշակութային փոխանակության ընդլայնման խնդիրներին: Հեռուստատեսության համաշխարհային օրվա ամենամյա տոնակատարությունն անցկացվում է՝ ընդգծելու հեռուստատեսության դերը խաղաղության և զարգացման գործում: Տեղեկատվական և հաղորդակցական տեխնոլոգիաների արագ զարգացումը փոխակերպում է աշխարհը։ Ամենուր մարդիկ ապրում են մի հասարակության մեջ, որն ավելի ու ավելի կարելի է անվանել «տեղեկատվական»: Հեռուստատեսությունը՝ հաղորդակցության ամենահզոր միջոցը, առանցքային դեր ունի տեղի ունեցող փոփոխությունների խորացման և հետագա տարածման գործում:
2. Կարգավորման նպատակը և բնույթը.
Նախագծով առաջարկվում է հեռուստատեսության հիմնադրման օրը Հայաստանի Հանրապետության կառավարության որոշմամբ սահմանել որպես հեռուստատեսության աշխատողի մասնագիտական տոն:
3.Ակնկալվող արդյունքը.
Նախագծի ընդունմամբ Հայաստանի Հանրապետությունում պաշտոնապես կնշվի հեռուստատեսության աշխատողի մասնագիտական տոնը:
4.	Նախագծի մշակման գործընթացում ներգրավված ինստիտուտները և անձինք.
[bookmark: _GoBack]«Հայաստանի Հանրապետությունում հեռուստատեսության աշխատողի օրը նշելու մասին» Հայաստանի Հանրապետության կառավարության որոշման նախագիծը մշակվել է Հայաստանի Հանրապետության աշխատանքի և սոցիալական հարցերի նախարարության կողմից:
5. Լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին.
Հայաստանի Հանրապետության կառավարության սույն որոշման նախագծի ընդունումը լրացուցիչ ֆինանսական միջոցների և պետական բյուջեի եկամուտներում և ծախսերում սպասվելիք փոփոխությունների անհրաժեշտությունը բացակայում է:
6.Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
Սույն նախագիծը չի բխում որևէ ռազմավարության կետից: 
